
PREDMET: Literarni  i fotografski konkurs „Čarobna Krajina“ 

 

 

Uz podršku Vlade Unsko-sanskog kantona te resornog Ministarstva obrazovanja, nauke, kulture 

i sporta, a na inicijativu zastupnice u Skupštini USK, Ilde Alibegović, JU „Centar za kulturu i 

turizam“ Cazin, objavljuje konkurs pod nazivom „Čarobna Krajina". 

 

Bez obzira na profesionalno ili teritorijalno ograničenje, pozivamo vas da učestvujete na 

literarnom i fotografskom takmičenju te se prijavite na Konkurs "Čarobna Krajina" za 2022. 

godinu.  

 

Konkurs ostaje otvoren do 15. jula ove godine, a zakašnjeli radovi neće ulaziti u razmatranje. 

 

Učešćem na ovom konkursu podstičemo promoviranje krajiškog podneblja, razvijamo svijest o 

zaštiti ovog divnog krajolika, promoviramo pjesničke i fotografske talente, privlačimo publiku 

van naše regije da se upozna sa svim krajiškim ljepotama, nudimo našim građanima novi 

kulturni sadržaj, radimo na promociji turizma ovog kraja, ali nadasve na promociji dviju 

umjetnosti kao što su poezija i fotografija. 

 

Ovo takmičenje je kako pjesničkog, tako i fotografskog karaktera. 

 

Ukoliko stručni žiri vašu pjesmu ili fotografiju izabere među tri najbolja rada, osvojit ćete i 

jednu od tri vrijedne nagrade: 

 

1. mjesto - 1500 KM 

 

2. mjesto - 1000 KM 

 

3. mjesto - 500 KM 

 

Vaše radove šaljite isključivo na e-mail adresu: carobnakrajina@hotmail.com 

 

Jedino radovi koji dođu putem ove e-mail adrese biće razmatrani. 

 

Glavna odrednica vaših radova mora za fokus imati krajiške motive, bez toga se rad neće 

uzimati u razmatranje. 

 

Fotografije i pjesme koje učesnici šalju trebaju biti autorske, a svaki autor može poslati samo 

jedan svoj rad u jednu ili obje kategorije. 

 

Uz vaše pjesničke ili fotografske radove potrebno je dostaviti i sljedeće podatke bez kojih 

učešće na konkursu nije validno, a to su: 

 

• ime i prezime 

• datum rođenja (autori moraju biti punoljetni!) 

• adresa stanovanja 

• broj telefona 

• naslov djela 

• šifra djela 

 

Svi pristigli radovi će bez selektiranja biti objavljeni na facebook fan page stranici Čarobna 

Krajina, na facebook stranici Centra za kulturu i turizam Cazin te na fejsbuk stranici RTV 

Cazin. Lajkovi na facebook stranicama vaših radova neće uticati na vrednovanje istih, ono će 

se isključivo vrednovati po kriterijima postavljenim od strane stručnoga žirija. 

 

Trideset djela iz svake kategorije za koje stručni žiri odluči da su najbolji bit će izloženi na 

izložbi na Starom gradu Ostrožac. Izložba će se desiti sredinom mjeseca augusta o čijem tačnom 

datumu ćemo autore na vrijeme informisati. 

 

Tehnički detalji:  

• Fotografije trebaju biti isključivo u digitalnoj formi u JPEG formatu 

• Maksimalna veličina fotografije može biti 5 MB 

• Ne smiju imati vodeni žig 

• Fotografija treba biti minimalno 3000 piksela po dužoj strani (300 DPI) 

• Pjesme pišite stilom kojeg odaberete 

• Pjesme trebaju biti prethodno lektorisane 

• Pjesme šaljite u Word Document-u 

• Zadana tema mora biti ispoštovana 

 

Stručni žiri u kategoriji poezije jesu: profesorica Tanja Stupar-Trifunović, doktorica 

humanističkih nauka Melida Travančić i predsjednik komisije, doktor književnih nauka Nedžad 

Ibrahimović. 

 

Stručni žiri u kategoriji fotografije jesu fotografi: Samir Sinanović, Sulejman Muratović i 

predsjednik komisije Husnija Toromanović Nuno. 

 

Motivi koje možete koristiti su slijedeći (ne isključujući i one van ovih kategorija koji opisuju 

ljepote Krajine):  

 

• Prirodna ljepota gradova i općina Krajine (rijeke, planine, šume, jezera, izvori) 

• Biljni ili životinjski svijet 

• Stari gradovi Krajine 

• Lica hrabrih Krajišnika ili Krajiškinja 

• Tradicija, kultura ili običaji ovog prostora 

• Viteštvo krajiških junaka 

• Velikodišnost, hrabrost, srčanost krajiškog čovjeka 

 

Napomena: 

 

Slanjem radova za učešće na konkursu učesnik garantira da se radi o autorskom djelu. 

Ukoliko treća strana bude potraživala prava na radove učesnik koji je poslao iste 

preuzima odgovornost. 

 

Organizator JU „Centar za kulturu i turizam“ Cazin 

Pokrovitelj Vlada Unsko-sanskog kantona 

Medijski pokrovitelji RTV Cazin i RTVUSK 

Inicijator i koordinator projekta: zastupnica u Skupštini USK Ilda Alibegović 

 

 

 

Dostavljeno:     DIREKTOR 

1. FB stranica: Centar za kulturu i turizam Cazin  

2. www.ckt.ba  

3. a/a                                                                                            ________________ 

 

                                                                                                           Ermin Beganović, mr. 

